
Personen:

-~ Kurt Zweifel, Architekt

Alexander Miiller, Bauunternehmer
Yvonne, dessen Tochter

Andreas Mérki, Kirchgemeindeprisident
Max Brunner, Bauzeichnerlehrling
Pfarrer Streng

Frau Bitterli, Zweifels Hausmeisterin

Wenger, Fuhrer der Opposition

Zeit:

Am Freitag vor und am Montag
nach der Abstimmung.

Ort:

Biiro von Architekt Zweifel

Szenerie

Gutausgeriistetes Architekturbiiro. — Links Zweifels Schreibtisch
mit Telefon, Schreibmaschine, gerollte Pline etc. — Rechts Pol-
stergruppe mit Rauchtisch, etwas niher an der Rampe als der
Schreibtisch. — Dahinter Zeichenbrett mit Pantograph, Riickseite
leicht schrag gegen das Publikum, und kleines Tischchen mit Zei-
chenutensilien. Dazu ein Stuhl. — Biirostuhl hinter dem Schreib-
tisch. — Wenn méglich links vorn Regal mit Ordnern etc. — Hin-
terwand Mitte ein angehefteter Kirchenbauplan. — 1 Fenster, 2
Tiiren, ohne Placierungsvorschrift.

1. AKT

Zweifel sitzt hinter dem Schreibtisch, telefoniert. Max steht
am Zeichenbrett und arbeitet.

Zweifel: (leicht aufgeregt) So, sdge sie? Aber mir lose doch
nid uf enes settigs G'fasel! — — — Nei, Herr Marki, das
miiesse mier dédne Liite &be anders erkldre. — — — Also, stah
mer zu liser Sach, oder schysse mer im letschte Momant i
d’Hose! Aexgiisi, das es mer so useriitscht, aber i mues mi
méngisch eifach frage, wéar hinder em Mond isch, ob i, das
heisst mit mier natiirlich die ganzi Baukomission, oder die
Tropf, wo no weis nid wie wit im letschte Jahrhundert stecke.
— — — Ja, yverstande, i erwarte-n-ech. Uf Wiederlose, Herr
Méarki. (Legt auf, steht auf, geht hin und her.) — — —

Weis der Tonner, ob mi nid no die ganzi Baukomission im

Stich laht u umg’heit! — — — -
Max: He, das chunnt de us am Sunntig!

Zweifel: Gottlob isch jitz de die Abstimmerei diire. We der
Wenger mit sir Garde bis morn no so witerwiietet, de g’heit
die Chilche ache, schéner nuitzti niit. — — —

Max: Es si emel dieser u diner, wo sie ne g'fallt.

Zweifel: (steht vor dem aufgehédngten Plan) — — — Dieser u
dginer! Weisch, wie ménge das es brucht?

M a x : Déich eine meh als d’Halfti.




Zweifel: (sitzt wieder ab, nimmt einen Detailplan zur Hand)
Eine meh als d’Halfti, das wér e miesi Sach, Gottfried Stutz,

da tate mer fasch besser jitz scho zdmepacke. Eine meh als
d’'Halfti!

Max: Eh, es wird scho meh gé. Schliesslich het ja alls e neui
Chilche wolle. We sie ds Projakt verwarfe, so git es vorldufig
iberhaupt e keni. Da wird sich ménge sige, lieber eini, wo
mer nid so g'fallt, als e keni.

Zweifel: Hm! — Vilicht. Aber das wér e billige Troscht, emel
fur mi. (es klopft) Iche!

(Yvonne kommt herein und stellt sich neben Zweifel)
Yvonne: Guete Tag, Kurt. — Griiess Di, Max.
M ax : Griess Ech, Fraulein Miiller.
Zweifel: Salii, Yvi, bisch o scho us de Fadere?

Yvonne: Was hesch de g'meint? Schliesslich mues i mi Ar-
beit o sdlber mache. We ke Mueter meh da isch, blibt Vatter
uf mi ag’wiese.

Zweifel: Aebe, gilll — Aber du bisch nid nume cho, fiir mier
guete Tag z’sdge. Was hesch uf em Harz?

Yvonne: Uf em Harz? E ganze Huufe. Aber no meh ha-n-i
im Chopf.

Zweifel: Was bi Dier dert obe steckt, zellt meh als bi de
Fraue stisch normal isch.

Yvonne: Fuxnid, gall!

Zweifel: Absolut nid, Du weisch, das i Di als voll nime. Aber
jitz sag, was Di plaget.

Yvonne: Heschds Morgeblatt no nid g’seh?

Zweifel: Nei, warum? Isch es iiberhaupt scho da? Max, gang
lueg i Chaschte. (Max ab)

Yvonne: Das isch schlacht — was sdge-n-i, gemein isch es,
wie sie’s afe mache!

Zweifel: J&, isch 6ppe der Tagel o umg’heit?

Yvonne: Da chém no dpper nache! Vor tiie sie derglyche,
wie we fiir sie alls ir Ornig wér, u inne drinne — (Max kommt)

Max: (hat die Zeitung schon aufgeschlagen) Die Soicheibe!
Lueget, was die sich leischte! (gibt Zweifel das Blatt, bleibt
daneben stehn.)

Zweifel: So, dawag! (liest) Werter Stimmbiirger, nun wirst
Du beweisen, dass Du mehr als nur Dreck in Deinem Gehirn
hast. Wir wollen eine Kirche, bei der man schon von aussen
sieht, dass es eine Kirche ist. Niemand von uns will eine
Seelenabschussrampe; Du auch nicht. Wir sind noch normal,
und darum Uberlassen wir iberspannte ldeen jenen, die
nicht wissen, wie hoch hinaus sie wollen. Auch Du wirst ein
kraftiges Nein einlegen. — Die Mehrzahl der Stimmbiirger.

Max : Das si doch stuuri Sieche, das!

Zweifel: Jede isch, wie-n-er isch, das isch schliesslich sis
Récht.

Yvonne: Aber das lisers Blatt das ufnimmt, wen es doch fiir
d’Chilche isch!

Zweifel: Es isch es Inserat, zahlt, u Gald stinkt bekanntlich
nid. Aber Wunder ndhm mi, wér's ufg'gd het. Max, gib mer
d’Nummere vom Tagblatt. (Max sucht) Das hei mer gli.

Yvonne: (sitzt auf einen Polsterstuhl) Ob da der Wenger der-
hinder isch?

Zweifel: | weis nid, ob di sich so uf d’Escht use liess. Wen
er scho alls macht, fiir d’Liit ufz’reise gédg ds Projikt, so het
er's doch bis hiitt mit subere Mittel ta.

Max: 3,6,7,8,09.

Zweifel: (wahlt) Drii — sdchs — siebe — acht — niin. Eigetlich
liecht z'bhalte! (notiert Zahl) — Ja? Hie isch Kurt Zwyfel, ja,
Architekt Zwyfel. Chénnt i der Herr Redakter ha? — Danke.
— (deckt die Muschel) Die Biiromammsell het doch geng die
glychi olegi Stimm. Sie chunnt mer mangisch vor wie ne
wibliche Sekteprediger! — Ja, salii Albart. Hesch Du Dis
eigete Morgeblatt scho g'ldse? — Ja, das Inserat. Du, das
isch de scho starche Tubak. — Natiirlich isch das nid Di
Sach. | weis scho, aber — — — Los Du, hesch Du en Ahnig,
war der hinder steckt? — Nei, i gloube o nid, das es vom
Wenger chunnt. — Natiirlich, das isch der Annonceverwaltig
ihres Ressort. — Also tschou. (legt auf) Ich heisse Haase und
weiss von nichts!

Yvonne: Da hatt doch chénne frage, wen er’s wiirkli nid weis.
Glaubsch Du-n-ihm das?

Zweifel: Klar. Aber anderi wiisse’s. (wahlt nochmals) Wie
isch es scho? Drii — séchs — siebe — acht — niin. — Ja, da
isch no einisch Zwyfel. | s6tt d’Annonceverwaltig ha. Weit
Er mi verbinde? — Danke. — Aha, griiess ech, Herr Barger.
War het eigetlich das Inserat ufg’gd im Morgeblatt? — He
wiisst er, das wég der Chilche. Seelenabschussrampe steit
drinne. — Aha, G’heimnis. Natiirlich, das hatt i mer eigetlich
choénne danke. — Nenei, i bin Ech nid bés — es Prinzip isch
es Prinzip. | ha eifach wélle probiere. Nenei, es isch scho ir
Ornig. Adie, Herr Barger. (legt auf)

Yvonne: Wotter's nid sége?

Zweifel: Nid nume d'Tokter u d’Pfarrer hei ihrers Amts-
g’heimnis. (steht auf, geht zum Plan) U derbi isch es so ne
" kiiehni ldee!

Yvonne: (ist auch aufgestanden, stellt sich auf die rechte
Seite des Plans) Kiiehn, es het scho ¢ppis.

Zweifel: Lueg einisch, wie ds Ganze ufe wist, fasch wie die
drei Strahle vor em Wehrpavillon vo der Expo. (zeigt)

Yvonne: Kiehn! — Aber bruche mier 6ppis Kiiehns fiir Usi
Andacht?

Zweifel: Yvonne! G'fallt’s der 6ppe niimme?

Yvonne: Gfalle? | weis nid, ob das 6ppis mit g’falle z’tiie het.
Es isch eifach Dis Wérk, u wil i zu Dier stah, stah-n-i o zum
Wairk. Aber jitz mues i hei, siisch gfallt mer mis Wark nid.
Tschou zdme! (ab)

Zweifel: | chume de zum Gaffi! (sitzt ab, briitet)
M ax : (hat einen Kalender gezogen, schreibt darein)
Zweifel: Was notiersch dert?

Max: He, i vervollstindige mis Verzeichnis. Seelenabschuss-
rampe, dd mues doch o dri, so weis i spater no, was lisers
Projakt fur Kosendme ubercho het. (liest) Heiligensilo —
Himmelfahrtsperron —

Zweifel: (hiltsich die Ohren zu) Hor uf, i ha g’'nue bis oben-
us. | bi nid der Minger, wo die eigete Witze sammlet. —

Oder — Du machsch Di doch nid ¢ppe sélber luschtig tiber
.das Projikt, he?

Max: Luschtig? | wett o wiisse fiir was. Mier imponiert's. U
Dir chait sicher si, das es allne Junge g’fallt. Das isch dppis
fur die modérni Zyt, das brucht es eifach hitt. | bi sicher,
we die Junge gah ge stimme, so wird es huushdch ag’'noh.

Zweifel: We sie gah! Da bin-i nid so sicher, das die gah.
(Es klopft.) Iche!

(Frau Bitterli kommt herein.)

Frau B: Aexglsi, Herr Zwyfel, es chunnt héche B’suech. Der
Chilchgmeinspresiddnt wott zue-n-Ech, soll ne iche heisse?

Zweifel: Naturlich, i-erwarte ne. Dir hattet ne grad solle mit-
bringe.

Frau B: Aer het drum z'ersch wolle wiisse, gdb Der elei siget
oder 6b Der scho ne Visite heiget.

Zweifel: Hie isch ke Zahnarzt mit Wartzimmer. Aer soll
nume cho.

Frau B: Heiter's o g'lase?

Zweifel: Was g'lase!

Frau B: He, das im Morgeblatt!

Zweifel: Was steit de im Morgeblatt!

Frau B : He, mi soll de gdge d’Chilche stimme.

Zweifel: Was meinet Er, Frau Bitterli, wie d'Fraue stimme?

Frau B: | weis nid, mi ghort beidergattig. Es git dere, die
verschrysse ds Muul bis zu den Egge hindere u lah ke guete
Fade dranne. Weder die wirde de 6ppe nid alls zwénge.

Zweifel: Vilicht isch die Frag chli indiskret: aber wie tuet
Dier de stimme?

Frau B: He dank derfiir!

Zweifel: Warum? G'fallt Ech de mi neui Chilche?

Frau B: G'falle? Hm, was weis i? Da dervo verstah-n-i 6ppe
nid der Huufe. Es git dere, wo mer besser g'falle, aber i
kenne o no wiieschtere. Aber Dir wiisst besser als ig, was me
hiittigstags mues ha.




Zweifel: Bravo, Frau Bitterli, Dir g’hértit i Chilchg’meindrat.
Weder reichet mer jitz der Herr Marki, siisch glaubt er doch
de no, &r sig bim Zahnarzt. (Frau Bitterli ab) U Du, Max,
reich mer es Pickli Zigarette. (gibt ihm Geld) Pressier de
nid grad z'hert, der Marki wott mi offebar lieber allei ha.
(Max ab) Das wird 6ppe no nes Diirenand g4, bis d’Abstim-
mig verbi isch. (wdhlt) — Tschau, Yvi. Chunnsch de vor em
Z'Mittag schndll no einisch verby? — Nei, niit Wichtigs, aber
weisch, i dar Hochspannig inne bruche-n-i Di eifach. — Guet,
also bis denn. (legt auf — es klopft) Iche!

Mérki: (kommt herein, das Tagblatt unter dem linken Arm).
Griiess Ech, Herr Zwyfel. | hitt garn éppis mit Ech brichtet,
ganz under Us.

Zweifel: Griiless Ech, Herr Marki. Das Inserat het Ech offe-
bar chli ufe Mage g’schlage!

Méarki: Micha dam so sdge.
Zweifel: Heit Dier en Ahnig, wéir derhinder steckt?

Méarki: Aebe nid. Ddne, wo me Zzersch chénnt vermuete,
traue-n-i’s eifach nid zue, u siisch wiisst i nid, war fir ne
Sach, wo-n-ihm personlich nit ytreit, Gald usewirft.

Zweifel: Bitte, niht Platz, es brichtet si liechter. (Marki sitzt
wortlos ab) U chli anetze wird o nid schade. (6ffnet irgend
ein Gehalt, dem er zwei Likdrgldaser und eine Flasche ent-
nimmt) Was mundet Ech am beschte? Oeppis Scharfs?

Marki: He, we Der heit, es Gonidggli. (6ffnet die Zeitung)
Zweifel: (schenkt ein) D’Lag spitzt sich irgendwie zue.
M & rki: Ddm cha me so sédge! Prost!

Zweifel: Prost! | ha bir Annonceregie g'fragt, aber die ver-
schanze sich nattirlich hinder d’s Bruefsg’heimnis.

Marki: Aebe, so si sie. Hoseschysser bis dert u &ne use. We's
ne Gald ybracht verchiiffe sie no d’Seel. Verruckt macht
mi, das me nid emal meh réacht weis, was d’s Blatt silber fiir
ne Meinig het. Uf der erschte Site no eis e Lobhudelei, wie
we’s ir ganze Schwyz oder z'minscht im ganze Kanton ke
g’lungnegeri Chilche gdb, u inne drinne . ..

Zweifel: Es het scho vor zwdituusig Jahre einisch vornache
Hosianna tént u hindernache kreuzige ihn. Nid zéamezellt,
nattrlich!

Mérki: Aber das isch doch e Charakterlosigkeit vom Redak-
ter!

Zweifel: | wett das nid sige. D4 cha doch nit dergédge ma-
che. | weis scho, wie das isch, u bi sicher, dass sich der Al-
bért sélber griien u blau ergeret, grad wil &r bis zum letschte
Tipfli hinder em Projakt steit. Mir hei mangisch g’'nue zame
diskutiert.

Méarki: Warum laht er de so 6ppis g’scheh?
Zweifel: Wil er silber e G'fangene isch.
Marki: Wie meinet Er das?

Zweifel: Ds Blatt g’hdrt ja nid ihm, 4r isch nume dem Ver-
leger si Ag’stellte.

Mérki: Aber dd isch ja sdlber ir Baukomission, u o derfiir!

Zweifel: G'schaft isch G'schaft. Das Inserat bringt schetzigs-
wis siner achtzg Franke. Séll er die la fahre?

Méarki: Emel i wiird mi schdme, so nes dopplets Spiel Ztribe.

Zweifel: Ach, der Buume isch vilicht silber nid emal g'fragt
worde. Das Inserat hei sie eifach uf em Biiro ag’no ohni
z'danke. U we sie no ddnkt hatte derbi, so hitte sie’s trotz-
dam g'no.

Marki: Ja, ja. Gald stinkt nid!
Zweifel: (lacht) Het es bi iis zweene scho einisch g’stunke?

Marki: Prost, Herr Zwyfel, jitz heit Dier putzt. — Ja, ja, we me
nume geng so chénnt wie me wett!

Zweifel: Glaubet Dier, das da Schuss vor Torschluss no ne
bsunders starchi Wiirkig cha ha?

Mérki: Glaube? Was soll i sdge? Vilicht glaube-n-is, vilicht
forchte-n-is, weder das isch Hans was Binz, es bringt eim so
oder so uf triiebi Gedanke.

Zweifel: Lah mer jitz einisch der Sach der Lauf, iibermorn
isch der Schuss de dusse.

Marki: Umier erschosse.

Zweifel: Das isch gar nid g'seit. Warum so6tt es nid o chénne

guet cho?
M&arki: Vox populi — vox Dei, Volkes Stimme — Gottes Stim-
me.

Zweifel: U Dir glaubet, der Herrgott heig so ne schlachte
G’schmack?

Marki: Schlacht? Wieso? — Aha, i verstah-n-Ech. Das chunnt
jitz ganz druf a, wie me’s nimmt, ob vo tsem Sieg oder vo
der Niederlag har. Aber G'spass apartig. Mir miesse halt
jitz der Chare la fahre wie-n-er wott. (zieht Zigarre hervor)

Zweifel: (gibtihm Feuer) Absolut nid.
Méarki: Danke. — Aber wie meinet er das?
Zweifel: NaghtErno eis?

Méarki: Esisch nid nétig.

Zweifel: Uf zwdine Beine geit es besser.

Marki: Henu, miera, & het mi no nie umbracht. Aber was
meinet Er de, das me no chénnt undernah?

Zweifel: Die andere hei mit ddm Inserat sicher ihrers
letschte Pulver verschosse. Es blibe aber geng no viere-
zwénzg Stund.

Miarki: Meinet Er 6ppe ne Versammlig? Fiir hinecht isch das
z’spit, das chénnt me niimme organisiere, u derzue chéamte
sicher grad die nid, wo dergége si.

Zweifel: Naturli war das z'spat. Aber i ddnke mer die Sach
anders. Mir chonnte no nes Flugblatt mache. Der Buume
wird’s namittag scho no setze u diir d’Maschine lah. Dermit
chénnt er ja o no chli sis eventuell schlachte G'wiisse be-
sénftige.

Méarki: Aha, wig em Inserat!

Zweifel: Genau. U derna lah mer's hinecht no i all Brief-
chaschte verteile.

Marki: Uwar macht der Taxt?
Zweifel: Gaht Dier mier Vollmacht, de tue-n-i sofort no alls
yfadle. Aber wir chénnt die Waar verteile?

Marki: Das iibernime-n-i. Miner Buebe solle dermit laufe nach
der Schuel. D'Druckerei soll die Bletter dirdkt mier schicke.

Zweifel: UdRachnig?

Méarki: Mier, ufe Name vor Baukomission. Wen es s6tt Oppo-
sition g4, zahle se de sélber. (steht auf) Aber jitz mues i gah,
i ha hitt o no allerhand vor. Mi het de schliesslich no nes
Privatiabe. Die Chilche git mier ke Brot.

Zweifel: (lacht) Aber mier, weder das macht ke grosse Un-
derscheid. Also adie, Herr Mérki.

Marki: Adie, Herr Zwyfel. (ab)

Zweifel: (sitzt hinter das Pult) | ha doch die cheibe Nummere
ufg’schriebe — aha, da! (wahlt) Ja, Fréulein, da isch no
einisch Zwyfel — ja, Zwyfel, Architekt. Chénnt i der Herr
Buume ha? — He, es isch wiageme Uftrag, weder es pres-
siert, dr sott scho fertig si. — Guet, i warte. — (betrachtet
Planskizzen auf dem Tisch) — Aha, ja, Zwyfel, griiess Ech,
Herr Buume. — Nenei, i weis ja, wie der Haas lauft — natir-
lich chait Dier niit derfiir. Aber i chume wég 6ppis anderem.
Dir chénntet dermit grad die Scharte chli uswetze. Loset, i

. s6tt bis namittag am Vieri es Flugblatt ha. — Nid Zyt? De
miiesst Der halt mache, es isch wig der Chilche, u da hei
mer o ke Zyt meh. We’s hinecht nid verteilt isch, nutzt es
niit. Entwader Dir chsit’'s mache, oder de gah-n-i zum Garber
ge Ixlige, d4 macht is’s sicher. — He also, de si mer is einig.
— Grossi A4, eisitig. — Jaja, der Téxt tberchomet er inere
Halbstund. — D’Réchnig? dem Marki zu Hande vor Bau-
komission. — Jawohl, adie. (Max kommt zuriick.) — Was die
nid alls chéi, nume das nid 6ppe der ander ds G’schaft
macht!

M ax : Da si d'Zigarette.

Zweifel: Merci.

M a x : Het sich d’Situation verbesseret?
Zweifel: Warum?

Max: He, wo der Mirki iche g’'gangen-isch, het er fasch e
toube Grind g’'macht, u wo-n-er use chunnt, het es mi tiiecht,
ar lachli.

Zweifel: Nume tiecht het's Di? Es isch scho miiglich, das er
g’lachlet het. (es klopft) Iche!

Frau B: Der Herr Miiller wott zue-n-Ech,

Zweifel: Aerséll nume cho! (Frau Bitterli ab)
Max: Solliuse?

Zweifel: Nut isch, verschanzisch Di isig hinder Dir Arbeit.
Miller: (tritt ein) Griess Di, Kurt.
Zweifel: Guete Tag, Alex. Hesch Oppis uf em Harz?

Miller: | ha nes uguets G’fiiehl. Hesch Du no niit g'merkt?
Zweifel: Was s6tti g'merkt ha?

Mdller: Bisch de no nit verusse g’si, hiitt? Es isch, wie we
mi jede so g'spéssig aluegti. U we de mit eim wosch brichte
— eh ja, mi wett doch 6ppe usefinde, wie d’Meinig isch — so
hei sie e blodi Usred u trabe ab, wie we sie weis was tite
versuume. Es isch, wie we sie eim fiir riidig téte aluege.

Zweifel: Mirsihalt chli nirvds, u de wird me liecht empfind-
lich. Mier isch niit ufg’falle, trotzdam i weis, das sie mi ganz
bsunders uf ds Chorn nih. Schliesslich stammt ds Projakt vo
mier. | weis scho, das mange seit, es sig verriickt, aber i
tue-n-es gar nid veriible. Jedi Sach, wo neuartig isch, het

i‘f;jrer Gégner. Die wirde sich de scho besinftige. Aber hock
ab.

Miller: (sitzt in Polsterstuhl, Blick Richtung Pult, wo Zweifel
auf einer Ecke lehnt) | hatt nid glaubt, das mer i tiser G’mein

so viel stroutummi Mannevslcher hitte. Vo de Fraue gar nid
z'rede.

Zweifel: Ob dumm, das wir no z'undersueche. G’schmack
het mit Dimmi oder Gschidi weni z'tiie.

Miller: Zueg'gs, mir si chli starch umg’'sprunge mit em Tra-
ditionelle. Aber schliesslich isch tisers nid die erschti mo-
dérni Chilche hie desume. Frili, was me siisch so gseht, isch
chli weniger radikal. Du bisch eifach e Schritt witer gange.

Zweifel: Ugrad das macht ne ds Verstah so schwir.

Miller: (steht auf und tritt rechts vor den aufgehéngten Plan)
D’Chilche fiir sich fand vilicht no meh Aklang. Es isch eiget-
lech nume der Turm, u vilicht o dert nume der Abschluss, wo
— wie soll i sige — chli g'wagt isch. En anderi Lésig hatt
eventuell weniger Opposition g’funde.

Zweifel: (bleibt sitzen) Jitz isch es halt so, un-i hatt's vor
mier gar nid chénne verantworte, we Gppis hé&tt miiesse
g'anderet si. | gseh’s jitz halt eso, en anderi Lésig het's mer
eifach nid erga.

Miller: (sitzt wieder ab) | weis scho, wie’s eim isch. Fur Di
isch das alls folgerichtig, ds Ergébnis vo vielne Ueberle-
gige, u ds Resultat isch sicher einzigartig, bestimmt. Mier
imponiert die Lésig. Aber i gseh dieldngersi schwarzer. Weis
der Tifel, i ha Bedénke.

Zweifel: Vo weler Site meinsch, das der Hauptwiderstand
wird cho?

Miller: Sicher vo de Fraue. Gwiiss isch es richtig, das die
andliche afe ir Chilchg’mein d’s Stimmrécht tbercho hei.
Aber inere settige Frag, wo absolut u usg’sproche sachlich
sott behandlet warde? Die beurteile die Chilche us em
G'fiiehl.

Zweifel: Was, we's achegheit?

Miller: Fir mi war's verdammt bléd. Du weisch ja, das i mi
ganz uf da Bau yg’'stellt ha. Natirlich lauft mer der Chilche-
bau nid dervo. Aber wie lang meinsch, das es wird gah, bis
e neui Abstimmig chunnt? Dénk a das Loch, wo's bi mier
git? | ha doch miangs anders Projakt abg’lehnt, wil i siisch
Z'viel tiberno hatt.

Zweifel: Es isch klar, dass es si Zyt brucht. | miesst halt
luege, das i es paar Sache chénnt forciere, wo-n-i siisch no
in pété ha. Wag der Chilche salber weis i nid, wie das wiird.
| glaube nid, das i mi fiir ne anderi Lésig chonnt harega.
Vilicht miiesstet er de ne andere sueche, wo imstand isch,
de Lite uf ds Muul z'luege. | miiesst scho ne Starnstund ha,
fiir Uber das Projikt ewdgg 6ppis z'finde, wo unkonvéntionell
isch u trotzdam allne g’fallt. U mier o, natiirlich, anders geit
es nid. | bi nid nume Befahlsempfanger. Mi Ufgab liegt im
Schépferische.

Miller: Gsetzt der Fall, mir gheie ache, wiirdisch Du doch
sicher sofort es abg’dnderets Projakt ha, u mir chénnte,
sdge mer, imene Monet e neui Abstimmig asetze.

Zweifel: Oeppe ohni mil Mi Ehrgiz liegt nid da drinne, um
ds Tiifels G'walt tisi Chilche wolle z'baue. | bi vo mir ldee

uberzugt Wen-i da derzue miiesst nei sége, wiird i mi vor
mier sdlber mir Labtig schime.

Miller: Das isch o ne Standpunkt. Ob er aber richtig isch?
(es klopft)

Zweifel: Iche! (Frau Bitterli)

Frau B: Aha, der Herr Miiller isch no dal Séaget Dier, settig
Uflat!

Zweifel und Miller: Was isch?
Frau B: He, Euers Chilcheplakat schrysse sie ache!

Max: (ist ans Fenster gestiirzt, 6ffnet) Chriizmilionesieche die!
(rennt aus der Stube, Zweifel und Miiller treten ans Fen-
ster)

Miller: Lueg, zHudel u z'Fitze verschrisse.
Zweifel: Dasisch ke guete Trumpf, d& zieht nid!

Miller: Nei, ar Abstimmig wird das Buebestiickli sicher niit
dndere, aber es isch es Zeiche derfiir, das «die Volksseele
kocht», wie-n-es albe heisst. (gehen zuriick, Fenster zu)

Zweifel: Das isch sicher niemer vo der organisierte Opposi-
tion.

Miller: Emel gseht es nid nach Wenger us. Aber gall, we
me g'nue g'hetzt het, cha me méngisch ds Leitseil nimme
b’halte u d'Ross bronne dire. (Max kommt keuchend zu-
riick)

Max: Zwe Schuelbuebe sin es.
Muller: Hesch se kennt?

Max: | bi nid sicher, i ha se drum niimme verwiitscht. Weder i
glaube fasch, es sig eine vo ds Schuehmachers derbi, der
dlter, da wo ds Hustage konfirmiert wird.

Zweifel: DerAltsig ja schints o so gég iisi Chilche.

Miller: D& hatt scho gar niit z’sége, d4. Emel ihm chénnt das
glych si, wie die Chilche usgseht, 4r geit ja i d’Stund u nid
z'Predig.

Max : Was mache mer jitz, fir se z'finde?

Zweifel: Lahtse doch laufe, das isch nid so wichtig.

Miller: Nei, die lah mer nid laufe, scho us erzicherische
Griinde nid. Es geit da nid nume um d’Chilche. Die Biirschle
sélle wiisse, was es heisst, Beschadigung fremden Eigen-
tums.

Max: | wiisst, wie me se chénnt verwiitsche. D'Polizei séll uf
de Fatze vom Plakat d’Fingerabdriick nih, de cha me ver-
glyche.

Zweifel: Lisisch Kriminalromane? Mir wiirde-n-is ja dermit
nume lécherlich mache, u @ndere tit es a der Sach ja niit.
Mir tate im Géageteil nume no gusle, u das het es bigoscht
niimme notig.

Miller: De blibt niit als abwarte.
Zweifel: Uhoffe.
Max: He, so hert derndbe wird es 6ppe nid gah.

Miller: | mues no schnill ge luege, was sie bim neue Spriitze-
huus mache. We me nid meh als nume geng hindenache
isch, so liege die Herrschafte uf der fule Hut u mache niit
fire Zahltag. Weder das wirsch Du ja o kenne. Adie zime.
(ab)

Max: Het er mi g’meint?

Zweifel: He, & macht halt da so siner Erfahrige, u vomene
Punkt a schmeisst me de gérn alls i glyche Hafe. Aber jitz
mues i mittitiri hinder ds Flugblatt, siisch geit das hiitt niim-
me use.

Max : | bifertig, was soll i jitze?

Zweifel: Ryss no schnill ds neu Stigeg’lander vom Hirsche
uf. Aber jitz lah mi i Rueh. (Max zieht neues Blatt auf etc.)
Werte Stimmblirger — nei, das tént ja wie abg’schriebe. —
Mitbiirger? Toént o abgedrosche. (Telefon) Gottfriedstutz,
chume-n-i de eigetlich nid zum Schaffe? Mangisch wett me
scho, es gdb da Chaschte nid. (nimmt den Hérer) Zwyfel. —
Ja, Herr Buume? — Ja, ja, i bi grad dranne. | bi drum g’stért
worde. — Genau, wig der Chilche. — Nenei, i schicke nech
der Lehrbueb mit libere, i paarne Minute. — Adie, Herr
Buume. (legt auf) Also jitz Schuss! (es klopft) Gang ség, i
sig nid da. (Yvonne tritt herein)

Yvonne: Wo bischde de?

Zweifel: Aha, Du bisch’s, de bin-i natiirlich da. Aber muesch
en Augeblick Geduld ha, der Buume wartet ufene Tixt, u
dd mues i jitz eifach verbriache.

Yvonne: Sollispater cho?

Zweifel: Nei, blib nume, un-i haue’s schnill iibere (deutet),
de choit er mit guetem G'wiisse sége, i sig nid da. (nimmt
Papier, ab)

Yvonne: Was heterso Wichtigs?

Max: Oeppis vomene Flugblatt het er g’seit, weder meh weis
i o nid. Es mues wég der Chilche si.

Yvonne: Ja, die Chilche. Es isch guet, weis me gli, wele
Wdg das es geit. — Max, was seisch Du eigetlich zu dar
Chilche?

Max: (kommt hervor) Lueget Fraulein Miller, wen ig chénnt
ge stimme, de wiird i sédge ja. Die Chilche entspricht genau
dam, wo die hiittigi Zyt verlangt. Wenigschtens die jungi
Generation spricht sie a, das isch sicher.

Yvonne: U de die jingschti? | ha g’hért, das Schuelbuebe
sige ge d’Plakat acherysse.

Max: Die hei no ke Meinig, die si ag'macht, u wahrschynlich
het me ne derfiir sogar Géld g’géd. Ds Fiidle verschlah sott
me ne.

Yvonne: Aber, aber, das isch doch o kes modérns Erziehigs-
prinzip!

Max: Moddrn oder nid modérn, aber 6ppe-n-einisch wiirkt’'s
halt doch.

Yvonne: Aber jitz e drnschthafti Frag: We die Chilche baut
wird, wo de seisch, die hiittegi Zyt verlang se, geisch Du de
flyssiger z’Predig als bishar?

Max: Das isch e heikli Frag. Schliesslich gah-n-i ja nid wig
em Baustil. Mi s6tt drum de innenache o modérnisiere.

Yvonne: Du hesch ja die Plan zeichnet u weisch, dass sie
inne genau uf usse abg’stimmt si.

Max: Ja, ds Huus scho, aber d'Predig miiesst d4be o anders
wiérde.

Yvonne: (lachelt) Aha, das isch’s. Da het — leider — d’Bau-
komission niit z'sége. Vilicht nid emal der Pfarrer silber,
dém seit me ja o vo obe, was gattigs.

Zweifel: (kommt zuriick) So, jitz isch es doch no g'gange.
Yvonne: EsFlugblatt?

Zweifel: Der Marki isch da g'si, fiir zluege, was me «in letz-
ter Stunde» no chénnt undernéh, u da hei mer b’schlosse,
no nes Flugblatt z'streue. Max, husch sofort ab dermit, der
Buume vergiblet fasch.

Yvonne: Ziindet's?

Zweifel: (liest) An alle Aufgeschlossenen! — | ha z'ersch
wolle schribe an alle, die nicht hinter dem Monde sind, aber
das wér doch vilicht chli z’aziiglich worde. — Also: An alle

Aufgeschlossenen. In wenigen Stunden geht es um einen
einmaligen Entscheid. Die Kirchgemeindeglieder haben da-
riber zu bestimmen, ob sie eine neue Kirche wollen fiir sich,
so wie ihre Grossviter sie sahen, oder ob es eine Kirche
sein soll, an der sich die Kinder und die Enkel und jede
nachkommende Generation freuen werden. Bauen wir fiir
die Vergangenheit? Bauen wir fiir die Zukunft? Blickt rings-
um. Gar nicht sehr weit von hier stossen wir auf neue Kir-
chen, deren Erbauer den Schritt in die Zukunft bereits ge-
wagt haben. Wollen wir hinter denen dreinhinken? Unsere
neue Kirche wird nach mehreren hundert Jahren noch stehn.
Wollen wir, dass die, die nach uns kommen, mit ihrer Kirche
nichts mehr anzufangen wissen, weil ihre Form dem ge#nder-
ten Empfinden nicht entspricht? Wer kann iiberhaupt ent-
scheiden, welche Form richtig ist? Soweit man auf der Welt
Kirchen findet, gibt es Unterschiede, oft sogar sehr grosse.
Wir sind es unseren Nachkommen schuldig, dass wir es wa-
gen, den Schritt in die Zukunft zu tun. Denkt nicht an heute,
schaut in die Jahrhunderte. — Die Baukommission. — Voila,
— ab, aber wie ne Ragete. (Max ab)

Yvonne: | finde ne guet, dd Taxt. Weder i forchte, das me
user Hinderwialdler mit blosse Beschwérige nid wird chénne
bekehre.

Zweifel: Eine meh als d'Halfti miiesse mer ha, het der Max
g’'seit. U we das Flugblatt grad eine wiird umerysse, wo nid

ganz sicher ischt? Uf die isch es g'miinzt, nid uf die Bor-
nierte.

Yvonne: De hoffe mer uf d’'Wiirkig. — Was isch, we’s schief
lauft?

Zweifel: De solle sie witer mache ohni mi!
Yvonne: Wieso?

Zweifel: | heisse Zwyfel, aber i bi ke Zwyfel. | bi Uberziigt,
das mi Konzéption richtig isch, u niit uf der Walt chénnt mi
derzue bringe, mi sélber z'verrate.

Yvonne: Oinid?
Zweifel: Wirdisch Du 6ppis anders vo mier verlange ?

Yvonne: Verlange? War cha scho 6ppis anders vo Dier ver-
lange? (erhebt sich, geht auf ihn zu, packt ihn an den Ober-
armen) Lue Kurt, i weis genau, wie-n-es mit der isch. |
g’splire guet, was d’s Ja oderd’s Nei vom Sunntig fiir Di wird
bediite. Du weisch, i halte zue Der, so oder so. Aber Du
weisch o, das i Dier mécht hilfe. | wirde einisch e Mueter
si. | wirde — oder i hoffe’s &mel — Chind ha. G'setzt der Fall,
es chéam eis als Chrippeli uf d'Walt, i wiird’s genau glych
gérn ha, ja, vilicht grad deswége no meh. Aber we der Dok-
ter chdm u tat sdge: Mir ndh-n-ihm sis verchriipplete Beinli
wég u mache-n-ihm e Protese, de chan es laufe, de wiird i
la schnide, dem Chind z'lieb.

Zweifel: Das het nit mit mim Fall Z’tiie, d4 liegt ganz anders.
Yvonne: Wieliegterde?

Zweifel: Chasch Dudas nid verstah?

Yvonne: Wohl aber. ..

Zweifel: Nitvo aber. Chum, mir gah ge #sse! (beide ab, dar-
auf kommt Max zuriick)

Max: Aha, die hei Schluss g’'macht (zieht die Uhr) he, i zwo
Minute sich es zwdlfi, i packe o zdme.

Frau B: (tritt ein) Der Herr Zwyfel isch ab. | mues doch cho
luege, ob ds Fanschter offe-n-isch. D4 viel B'suech! Da het
es doch e ziinftige Rauch g'gd. — U lueget der Aeschebi-
cher, d& mues i laare, stisch stinkt es viel z’hert namittag. |
gah de scho ume ge zuetue, das es nid z’chalt wird.

Max: Frau Bitterli, was titet Er sdge, we am Sunntig die neui
Chilche verworfe wiird?

Frau B: He, was s6tt i sige? De wiird me halt no einisch der-
hinder. Der Herr Zwyfel bracht scho no éppis anders hire,
wo allne g’fallt. E Chilche miiesse mer ja schliesslich ha. Bir
alte mues me ja geng Angst ha, d'Tili fliig uf eim ache, we
me ir Predig isch.

Max: We Dier miiesstet sdge, wie die neui Chilche sétt us-
g'seh, was wiirdet Dier de vorschla?

Frau B: (stellt sich vor die Zeichnung) He, das chan-i nid so
sdge, i bi nid en Architekt. Weder afe da dd Ufsatz wiird i
la si, da chénnt me sicher 6ppis Brevers mache.

Max: (lacht) Séget das nid vor em Herr Zwyfel. Oeppis Bre-
vers! Momou, da wiird d’'Wand ufgumpe, wen er das ghorti!

Frau B: J& meinet Er? Das ha-n-i doch gar nid bos g’'meint.

Max: | weis es scho, u o der Herr Zwyfel wiissti’s. Aber 4r isch
halt tiberzligt, das das d’s Beschte isch, wo-n-dr het chénne
mache, nid nume ds Brevschte. Wiisst Dier, wie-n-i die neui
Chilche wiird mache?

Frau B: Nei, wie?

Max: Ganz anders als die da, ganz anders. Lueget (zeigt auf
den Plan), da unde chdm afe-n-einisch e grossi Garage hiére.
| zéche Jahre chunnt ja doch niemer meh ohni Auto z'Chil-
che. Wo sdlle sie de ihrer Wige histelle, he?

Frau B: Emelinid, i ga mir Labtig z’Fues.

Max: U de wiird i halt 6ppis mache, wo d’Liit meh zieht als e
langwiligi Predig. | wiird e Turm mache, wo dopplet so héch
isch wie d4 da. U obe druffe miech i es Restaurant. U das
me nid so muesst chyche, tit i e Lift dri baue.

Frau B: Es Restaurant? Fir was ums Himmels wille ufe
Chilchsturm es Restaurant! Es heisst ja scho lang, wo der
Herrgott e Chilche baui, stelli der Tifel es Wirtshus der-
nébe.

Max: He wisst er, dert obe wiird i drum Freibier usschéanke u
fiir d’Schwachstromer Coca-Cola. Glaubet mer, de chime
sie de z'Predig.

Frau B: Aber, Herr Brunner, was siget Dier da! Machet nid,
das das der Herr Pfarrer ghort!

Max: Warum de nid? Dam tit das ganz guet! Vilicht wiird er

sich de liberlege, was me chonnt mache, das d'Liit ohni
Freibier chdamte. (ab)

Frau B: Ischidas afe ne verdorbeni Juged!

Vorhang

2. AKT
Frau Bitterli staubt ab und schliesst das Fenster.

Frau B: So, jitz wiar der G'stank ume-n-eis dusse. Das doch
das Mannevolch geng mues tubdklet ha!

Zweifel: (kommt herein) Aha, der guet Husgeischt isch am

Wirk! Guete Tag, Frau Bitterli.

Frau B: Guete Tag, Herr Zwyfel. | bi grad fertig. Wiisst er,
mir hei drum am Samschtig B’suech tibercho, u da ha-n-i
dankt, i mach ds Biiro de hiitt am Morge schnall. U jitz sit
Dier halt friiecher cho als g’'wdhnlich.

Zweifel: Es isch scho ir Ornig. | ha drum dd Morge niimme
chénne schlafe.

Frau B: Oeppe wéag der Abstimmig?

Zweifel: Vilicht.

Frau B: He, das ndhm i nid so tragisch.

Zweifel: Tragisch? Es isch ja weder so, no so g'gange. Hun-
dertdreiesdchzg gdge hundertdreiesichzg.

Frau B: J4, u jitz git's ke neui Chilche?

Zweifel: Es wird de scho eini g4, nume nid so g’schwind, wie
mer dédnkt hei.

Frau B: Sit froh, das sie nid grad achegheit isch. Wen-i nid
bi teilne Fraue no chli undereg’fiiiret hitt, das sie si ge
stimme, so wire vilicht es paar Nei meh gsi.

Zweifel: Was, Dirsit ge weible? Das isch brav von Ech.
Frau B: Aber wiisst Er, nume bi settigne, won-i g’'wiisst ha,

das sie ja sige. We mer scho dndlech amene Ort ds Stimm-
racht hei, miiesse mer’s doch bentitze, oder?

Zweifel: Dank wohl es isch truurig gnue, we d’s Manne-
volch z'fuul isch derzue.

Frau B: Aber jitz mues i dem Ma ge z’Morge mache, stisch
wird er de rumpelsurige. (ab)

Zweifel: (steht vor dem Plan, Riicken gegen das Publikum,
studiert wortlos)

Kinder: (beginnen unter dem Fenster zu singen, ab Ton-
band): Der Zwyfel het e Zibelegrind, Zibelegrind, Zibele-
grind, der Zwyfel het e Zibelegrind, Zibelegrind. (Melodie:
Maria sass auf einem Stein)

Zweifel: (dreht langsam den Kopf gegen das Fenster und
horcht)

Kinder: (singen weiter): Der Zwyfel het e Zibelegrind, Zi-
belegrind, Zibelegrind, der Zwyfel het e Zibelegrind, Zibele-
grind.

Zweifel: (geht gebiickt zum Fenster und &ffnet es. Der Ge-
sang wird lauter)

Kinder: Der Zwyfel het e Zibelegrind, Zibelegrind ... (Zwei-
fel offnet das Fenster ganz und steht auf) Abhaue, abhaue,
ar chunnt! (man hért rennen)

Zweifel: (steht noch einen Moment stumm am Fenster,
schliesst dann und geht langsam zuriick, bleibt hinter dem
Pult stehn und greift sich mit beiden Hianden an den Kopf,
leise nachsingend) Der Zwyfel het e Zibelegrind. (sitzt ab)
O du armi Juged, was hei die Alte us Dier g’'macht! — —
Dem wére besser, dass ihm ein Muhlstein um den Hals ge-
héngt und er im Meer versenkt wiirde, wo es am tiefsten ist!
(stutzt den Kopf in die rechte Hand und studiert einen kur-
zen Moment. Dann nimmt er ein Blatt Papier und beginnt zu
zeichnen, dazu singend, siehe S. 47) Der Zwyfel het e Zi-
belegrind, Zibelegrind, Zibelegrind, der Zwyfel het e Zibele-
grind, Zibelegrind. (steht auf, heftet die Zeichnung gut sicht-
bar an die Wand, steht davor und betrachtet sie von allen
Seiten) Ja, es isch ne! (Telefon) Geit das scho los? (nimmt
stehend den Hoérer) Ja, Zwyfel, Architekt. Guete Tag, Herr
Pfarrer. — Ja, ja, chémet nume. — Inere Viertelstund? Ja, i
blibe da. — Danke fiire Aruef. Adio. (legt auf) Nach der Tat
halt der Schweizer Rat. Vilicht hittisch frilecher sélle cho!
(Max tritt ein)

Max: Guete Tag, Herr Zwyfel. Bin-i z'spat? (blickt auf die Uhr)
Zweifel: Nei, aberiz'friech.

M a x : Dir heit de ridcht g’ha, sie si nid cho.

Zweifel: (sitzt ab) War!

24

Max: He, die Junge. | bi dxtra vom Zwélfi bis am Zwoi vor em
Schuelhus g’stande u ha ufpasst. | schame mi wie-n-e Hund.
Fiir die ganzi Jungmannschaft schiame mi.

Zweifel: Warum?

Max: Warum? Héch ag’'géd hei sie, die Chilche miiess héare,
das sig einisch 6ppis Bédumigs u all die Spriich. U derbi ha-
n-i ganzi siebe Stiick zellt, wo si ge stimme. U wisst Er,
warum nid meh? Mit em Halbizwélfizug si sie ge Bérn* a ds
Landerspiel. Das isch drum fiir d’s Seeleheil viel wichtiger
als e Chilche.

Zweifel: Vilicht.
Max: Was?
Zweifel: Vilicht, ha-n-i g’seit.

Max: Aber die sélle nume warte, die. Am Mittwuch wil i de
didne vom Turnverein 6ppis verzelle, ddne. Nume drei si ge
stimme. Schime sotte sie sich.

Zweifel: Dumachsch’s ja fur se!

Max: Was isch, weit Er mi 6ppe héch ndh oder laht Ech das
alls chalt?

Zweifel: Weder — no. Reg Di ab, es treit niit fir, u ganz fiir
niit isch d’Abstimmig ja o nid g’si. Mi weis jitz wenigschtens
wie ds Verhiltnis isch.

Max : Ja, eis zu eis. (geht an die Arbeit)

Zweifel: Eine meh als d’'Hilfti miess si, hesch g'seit. Jitz
het's es halt nid mége.

Max: U was geit jitz witer?

Zweifel: | weis es no nid — abwarte, Tee trinke. Aber los, i
paarne Minute chunnt de der Herr Pfarrer, &r het ag’liitet.
Mach Di de us em Staub, das d’Stube g’wiischt isch. (steht
auf, sucht einige Zeichnungen auf Pauspapier) Lue, die Plén
s6tte mer no heliographiere. Vo dam da mues i fuf Stiick ha,
vo de andere je drii. Lueg de, das de druf chasch warte, sie
pressiere. (geht zuriick und sitzt ab. Max sucht ein Karton-

* Name je nach Landesgegend.

rohr und schiebt die Papiere zusammengerollt ein) Bring mer
de uf em Heiw#g no Zigarette. Da liegt ds Géld. (legt es auf
das Pult. Max ab. Es klopft) Iche!

Streng: Guete Tag, Herr Zwyfel.

Zweifel: (steht auf) Griess Ech, Herr Pfarrer. Weit er ab-
lege? (hilft ihm aus dem Mantel)

Streng: Danke, Herr Zwyfel. Es isch chli friisch da Morge.

Zweifel: Es isch Novamber, da cha me nid viel anders er-
warte. Aber bitte, ndht Ech Platz.

Streng: Danke. (peinliche Pause)
Zweifel: Dir chomet widg der Chilche? (sitzt auch ab)

Streng: Ja | ha dankt, es sig vilicht guet, we mier zwee mit
enand wiirde brichte, bevor ds allgemeine Palaver losgeit.
Es isch ja klar, das sofort 6ppis mues gah, u ds Wie, das
wird ja viel z’rede gd. Drum isch es sicher vo Vorteil, we
Dier un-i vorab mitenand der Bode sendiere.

Zweifel: Das isch sicher ke schlachti |dee. Lueget, Herr
Pfarrer, i nime die ganzi Sach gar nid 6ppe liecht. | ha mer
alli Miiej g'gd, e Lésig z'finde, wo fiir die spétere Jahrhun-
dert Giltigkeit het. Leider isch es nid g'lunge, d'Liit dervo
z'liberziige, das me vorab dd G’sichtspunkt mues im Aug
b’halte.

Streng: Dirheitja, vo Euch us g’seh, sicher rédcht, un-i bi der
letscht, wo das nid wiird yg’seh u anerchenne. Glaubet ja
nid, das mier Eue Entwurf nid g'fallt.

Zweifel: | danke-n-Ech, Herr Pfarrer, das Ziignis tuet mer
wohl.

Streng: | ha g’spiirt, das i nech das einisch klar mues sdge. |
bi ja nid ir Baukomission u bi um mi Meinig nie g’fragt worde.
Der Pfarrer isch bloss en Ag’stellte u mues das ndh, wo me-
n-ihm git. Drum isch gar nid usschlaggidbend, ob mier die
Chilche g’fallt, won-i drin ds Wort mues — pardon, darf —
verkiinde. Aber jitz ha-n-i eigetlich doch fasch 6ppis wie-n-es
schldachts G'wiisse, das i nid — rein privat meine-n-i — da
oder dert echli meh u vor allem positiver g’redt ha. Ob ds
Resultat vo geschter es anders wiér, laht sich natiirlich nid
erméasse.

Zweifel: Sicher isch Eui Stelig i der ganze Sach nid
liecht. Umso meh freut mi Eui Offeheit. U fir o Euch et-
gige z'cho, mécht i-n-Ech versichere, das i bi allne mine
Studie um die neui Chilche nie vergédsse ha, a Euers Amt
Z'dinke. | weis, i bi ke flissige Chirchginger. Trotzdam stah-
n-i zur Chilche u zu ihrer Ufgab.

Streng: Ja ja, i weis, das es nid da druf ab chunnt, wie mén-
gisch das me z'Predig geit. Die, wo sténdig laufe, miiesse
deswige gar nid 6ppe die bessere Chrischte si als die an-
dere. Aber lah mer das Thema u chéme mer Zz'riigg zur
neue Chilche.

Zweifel: Wird es e zwoiti Abstimmig gé iiber ds glych Pro-
jakt, oder mues e neui Vorlag hare?

Streng: Lueget, Herr Zwyfel, das schynt mier ganz klar. Mit
so-n-ere grosse Opposition wérde mer ke gueti Losig finde.
Es isch dankbar, das die, wo zu Euem Projakt stah, dir
a'schickti Propaganda u Ufklarig chéi vermehrt wérde, so
das es zu nere Mehrheit chunnt. Aber was hei mer g'wunne?
E Spaltig i der G’'mein, Findschaft u alls, wo drus usewachst.

Zweifel: Sicher.

Streng: Dir kennet jitz mi Ystellig zum Projakt. Aber no 6p-
pis anders wil i n-Ech sdge. Fir mi isch gar nid usschlaggé-
bend, wie ne Chilche usg'seht. Es heisst i der Schrift: Wo
zwei oder drei in meinem Namen versammelt sind, da bin
ich mitten unter ihnen. Drum chénnt i dbesoguet inere
Schiiiir predige, we d’Lit dert chamte cho lose.

Zweifel: Aebe, wenn!

Streng: Mier schynt, dass die wichtigschti Ufgab wird si, die
tiberhitzte G’mieter ume abz'chiiele. Das wird aber nume
miiglich si mit emene Kompromiss.

Zweifel: Ganz sicher. U drum wird es am beschte si, we
me dem Stimmbiirger es Projakt vorleit, wo einersits dem
Traditionelle gniiegend etgidge chunnt u andersits doch a
G'schmack vor Zuekunft dénkt.

Streng: Fir das Wort bin-i-nech dankbar, Herr Zwyfel. Es
ziigt vomene gsunde Realismus. U wie lang glaubet Er, dass
es wiird gah, bis der so nes Projakt bauryf hattet?

